
Behzod Berkinbayevich Qarshiyev – Samarqand iqtisodiyot va servis instituti tadqiqotchisi 
 

 O‗ZBEKISTONDA PULLIK TIBBIY XIZMATLAR RIVOJLANISHI  
 

Annotatsiya.  Maqolada mamalakatimizda pullik tibbiy xizmatlarning rivojlanish bosqichlari va shart-
sharoitlari retrospektiv tahlil usul orqali tadqiq qilingan.   Har bir bosqichga sog‗liqni saqlash tizimining 
asosiy elementlari, institutsional asoslari, raqobat muhitining shakllanishi  tahlil qilingan. Bugungi kunda 
sog‗liqni saqlash tizimiga ega bo‗lgan ko‗plab iqtisodiy rivojlangan mamlakatlarda pullik tibbiy 
xizmatlarga butun sog‗liqni saqlash tizimining zarur elementi sifatida o‗rganilgan. 
Kalit so‗zlar: sog‗liqni saqlash tizimi, pullik tibbiy xizmatlar, tibiy xizmatlarning rivojlanish bosqichlari, 
produtsentlar, raqamli servislar, pandemiya. 

 

Kirish. Jahonda sog‗liqni saqlash tizimining jadal rivojlanishi, unda raqamli 
texnologiyalari roli ortib borayotgani va ularning tibbiy xizmatlar zanjiriga kirib borishi, tibbiy 
xizmatlar bozorda raqobat jarayonlarining kuchayib borishi global tendensiyani ifodalaydi va 
istiqbolda sog‗liqni saqlash tizimining barqaror rivojlanishini taqozo etmoqda. Bu borada olib 
borilgan ilmiy tadqiqotlar natijasi shuni ko‗rsatmoqdaki, ―Jahonda 2023-yildan 2030-yilgacha 
bo‗lgan prognoz davrida sog‗liqni saqlash xizmatlari bozori hajmi har yili o‗rtacha yillik 6,0 % 
ga o‗sib, 2030 yilda ushbu xizmat turidan olinadiga daromad 5,4 milliard AQSH dollariga yetishi 
mumkin‖

1
. Shu jihatdan ham bugungi kunda  sog‗liqni saqlash tizimida  pullik xizmatlarning 

rivojlanishi va hozirgi holatini o‗rganish  dolzarb ahamiyat kasb etmoqda. 
Mavzuga oid adabiyotlar tahlili.  Hozirgi kunda sog‗liqni saqlash tizimi milliy 

iqtisodiyotning ustuvor tarmoqlaridan biriga aylandi, chunki sog‗liqni saqlashga bo‗lgan ehtiyoj 
inson ehtiyojlari iyerarxiyasida alohida o‗rin tutadi. Salomatlik eng muhim (hayotiy) ehtiyojdir, 
chunki u insonning eng qimmatli narsasi, uning hayoti bilan bevosita bog‗liq. Shunga ko‗ra, 
tibbiy xizmatlar aralash turdagi jamoat ne‘mati, ya‘ni ijtimoiy ahamiyatga ega bo‗lgan tovarlar 
sirasiga kiradi. Ularning tashqi ta‘siri shunchalik muhimki, u tibbiy xizmatning shaxsiy ne‘mat 
hamda iste‘molda raqobatbardoshlik va eksklyuzivlik kabi xususiyatlariga bo‗ysunuvchan 
ahamiyat kasb etadi. 

Tibbiy xizmatlarning iqtisodiy mohiyatini O‗zbekistonda zardushtiylik davridan sog‗liqni 
saqlash rivojlanishining koviddan keyingi bosqichigacha bo‗lgan davrda soha taraqqiyotining 
retrospektiv tahlili nuqtayi nazaridan o‗rganish maqsadga muvofiqdir. Respublikamizda sog‗liqni 
saqlashning shakllanishini o‗rganishga o‗z ilmiy ishlarini bag‗ishlagan mahalliy olimlardan 
A.A.Abdullayev

2
, A.A.Qodirov

3
, S.I.Indiaminov

4
, N.M.Maxmudova

5
, P.Z.Хoshimova

6
, 

P.Z.Xujanazarova, Sh.A.Allamuratova
7
, M.T.Haydarova

8
larni alohida qayd etish mumkin.  

Tadqiqotlar metodologiyasi. Tadqiqotni olib borishda tizimli tahlil, monografik tahlil, 
guruhlash, statistik, retrospektiv tahli  usullardan foydalanilgan. 

Tahlil va natijalar. Retrospektiv tahlili natijasida sog‗liqni saqlash tizimida tibbiy 
yordam, tibbiy xizmat  kategoriylari shakllanishida davlatda tarixiy, iqtisodiy, demografik shart-
sharoitlar ahamiyati va ta‘siri namoyon bo‗ladi.  Zamonaviy sog‗liqni saqlash tizimining 
transformatsiyasida ushu kategoriyalarning mazmunidagi o‗zgarishlar va tibbiy, iqtisodiy, 
ijtimoiy ahamiyatini yoritish imkoni   yaratiladi. 

1998-yilda sog‗liqni saqlashning milliy modeliga bosqichma-bosqich o‗tish nazarda 
tutilgan ―Sog‗liqni saqlash tizimini isloh qilish Davlat dasturi to‗g‗risida‖gi farmon qabul qilindi. 

                                                           
1 Global ambulatoru healthcare services market, by regions. Data Bridge Market Research/ 2023 to 2030. 

https://www.databridgemarketresearch.com/ru/reports/global-ambulatory-health-care-services-market 
2 A.A.Abdullaev. Xorazmda tibbiyotining rivojlanish tarixi. Tibbiyot fanlari doktori ilmiy darajasini olish uchun dissertatsiya 

Moskva -1971 г. 431 s. 
3 A.A.Qodirov. O'zbekiston tibbiyoti tarixi - Toshkent: IPO Ibn Sino. 1994.-223 s. 
4 S.I.Indiaminov. Vrach faoliyatining huquqiy asoslari. O‗quv qo‗llanma. Toshkent, 2014, b.146 
5 Maxmudova N. M. ―O‗zbekistonda ichki kasalliklarning rivojlanish tarixi‖ Toshkentdan ―Fan‖, 1969 y. 
6 P.Z.Hashimov, U.B. Mavlanov. O'zbekistonda sog'liqni saqlash tizimining rivojlanishi. // Iqtisodiyot va moliya, №4,  2012. 

https://cyberleninka.ru/article/n/razvitie-sistemy-zdravoohraneniya-v-uzbekistane 
7 Xuzanazarov A.Z., Allamuratov Sh.A. Oʻzbekistonda sogʻliqni saqlash tizimi: muammolar va islohotlar // Fan va amaliyot 

xabarnomasi. 2021. Т. 7. №2. С. 405-410. https://doi.org/10.33619/2414-2948/63/46 
8 M.T.Haydarov. Sog'liqni saqlash sohasining institutsional tarakkieti va moliyalashtirish tizimi. //Iqtisod va moliya, №4, 2013. 

https://cyberleninka.ru/article/n/so-li-ni-sa-lash-so-asining-institutsional-tara-iyoti-va-moliyalashtirish-tizimi 

Dastur besh yo‗nalishdan iborat edi – sanitariya sharoitlarini yaxshilash, shoshilinch tibbiy 
yordam tizimini rivojlantirish, onalar va bolalarga ko‗proq yordam ko‗rsatish, moliyalashtirishni 
ko‗paytirish va birlamchi tibbiy-sanitariya yordamini isloh qilish zarurati bor edi. 
Natijada 2500 qishloq vrachlik punkti ishga tushdi, respublika bo‗ylab 13 ta hududiy filiali va 
130 dan ortiq tez tibbiy yordam stansiyalariga ega Respublika shoshilinch tibbiy yordam markazi 
tashkil etildi. 1990-2002 yillarda O‗zbekistonda chaqaloqlar o‗limi deyarli ikki baravar kamaydi 
va har 1000 tug‗ilgan chaqaloqqa 17 holatni tashkil etdi. 
      1998 yilda birinchi xususiy klinika ochildi. Bu esa biznes uchun ham, sog‗liqni saqlash 
uchun ham ikki baravar manfaat keltirdi. Xususiy klinikalar tarmog‗i o‗sib bordi, ularda tibbiy 
yordam ko‗rsatish uchun barcha sharoitlar yaratildi, ammo davlat klinikalarida esa hali ham 
keskin pul tanqisligi mavjud edi. 2005 yilda tibbiyot xodimlarining mehnatiga haq to‗lash tizimi 
o‗zgardi - ular qancha ko‗p ishlasa, shuncha ko‗p pul oladi. 2011 yilda Germaniya banki 
hamkorligida onalik va bolalikni muhofaza qilish bo‗yicha loyiha, 2012 yilda Islom taraqqiyot 
banki bilan hamkorlikda onkologiya muassasalarini modernizatsiya qilish loyihasi yo‗lga 
qo‗yildi. 
          BMT Taraqqiyot dasturining O‗zbekistondagi Iqtisodiy tadqiqotlar markazi mamlakat 
sog‗liqni saqlash sohasidagi ko‗rsatkichlarni a‘lo deb atagan bo‗lsa-da, bu boradagi bir qancha 
muammolarni ham ta‘kidladi. Moliyalashtirishning yetishmasligi va resurslardan oqilona 
foydalanmaslik shular sirasidandir. 

O‗zbekistonda koronavirusning bir necha to‗lqinlari kuzatildi, karantin yumshatilib, keyin 
yana kuchaytirildi. 2022 yilga kelib, kunlik kasallanish soni 200-300 tadan oshmadi, jamoat 
joylarida niqob taqish 2022 yil 1 martdan bekor qilindi. Shunga qaramay, pandemiya 
O‗zbekistonda, ayniqsa, respublikaning chekka hududlarida tibbiyotga qattiq ta‘sir qildi. Ayrim 
ixtisoslashtirilgan dispanserlar va shifoxonalar kovid zonalariga aylantirildi, shu sababli bemorlar 
o‗z vaqtida kerakli davolanishni ololmadilar. Sog‗liqni saqlashga budjetdan ajratiladigan 
mablag‗larning ko‗payishi ham COVID -19 ga qarshi kurash bilan bog‗liq.  

 Ohirgi bosqichda tibbiy xizmatlar qisman raqamlashtirildi, tibbiy xizmatlar bozorida 
raqobatning kuchayishi an‘anaviy xizmat ko‗rsatish yondashuvlarini mijozlarga yo‗naltirilgan 
holda qayta ko‗rib chiqishga olib keldi. Ham xususiy, ham davlat tibbiyot muassasalari xizmat 
ko‗rsatish jarayonini raqamli makonga o‗tkazishga kirishdi, tibbiy sug‗urtani rivojlantirish 
kengaymoqda. O‗zbekiston hududida tibbiy xizmatning rivojlanish bosqichlari, sog‗liqni 
saqlashning asosiy yutuqlari va asosiy tavsiflari 1-rasmda keltirilgan. 

Retrospektiv tahlil sog‗liqni saqlash tizimi tibbiy xizmatlar ko‗rsatishning elitistik 
tizimidan ijtimoiy, qulay va keng qamrovli majumaviy tizimga o‗tayotganini ko‗rsatdi. Agar 
mamlakatimizda sog‗liqni saqlash rivojining dastlabki bosqichlarida tibbiy xizmat aholining 
tanlab olingan ayrim qatlamlarini qamragan bo‗lsa, tez-tez sodir bo‗layotgan urushlar, 
to‗qnashuvlar, fuqarolar nizolari fonida o‗z rivojlanish doirasiga ko‗ra tibbiy yordam ko‗rsatish 
tizimi xizmatlar ko‗rsatishning ustuvor yo‗nalishiga aylandi, chunki qo‗shinlarning, armiyaning 
asosiy ustuni bo‗lgan millatning sog‗lig‗iga g‗amxo‗rlik qilish vazifasi qo‗yilar, bu esa g‗alabalar 
va hududlarni egallab olishni ta‘minlardi. Barcha turdagi epidemiyalar kasalliklarning oldini olish 
va profilaktika qilish bo‗yicha yuqori sifatli xizmatlarni ko‗rsatishni taqozo etdi, bu esa 
davlatning fan va ta‘limga e‘tiborini kuchaytirish zaruratini yuzaga chiqardi. 

Hozirgi bosqichda tibbiy xizmat ko‗rsatuvchi produtsentlar integratsiyasi, xizmat 
ko‗rsatish jarayonida individual biznes-jarayonlarni raqamlashtirish, tibbiyot muassasalari 
faoliyatini mijozlar ehtiyojidan kelib chiqqan holda vertikal va gorizontal diversifikatsiyalash 
fonida sog‗liqni saqlash sohasining rivojlanishi jiddiy transformatsiyalar bilan tavsiflanadi. 
Albatta, transformatsiyalar sur‘ati tibbiy xizmatlar ko‗rsatuvchi tashkilotlar - produtsentlar, 
faoliyatni tashkil etish tizimi, moliyalashtirish manbalari va hududni qamrab olish xususiyatiga 
bog‗liq. Tibbiy xizmat ko‗rsatuvchi produtsentlarning tasnifi 2-sxema keltirilgan. 

Zamonaviy sharoitda sog‗liqni saqlash tizimi sohada mulkchilikning hilma-xil 
shakllarining tashkil etish, tibbiyot biznesini rivojlantirish uchun qulay shart-sharoitlar yaratish 
bobida tibbiy xizmatlar produtsentlari va jamiyat o‗rtasidagi munosabatlarning aniq tuzilmasiga 
ega bo‗la boshladi. Hayot sifati va munosib xizmatlarga bo‗lgan talab sog‗liqni saqlashning 
egalitar tizimini zaiflashtirib, uning ijtimoiyligini kuchaytirdi. Ijtimoiy sog‗liqni saqlashni  

1-Rasm. O‗zbekistonda tibbiy xizmatlarning rivojlanish bosqichlari 

rivojlantirish konsepsiyasining dolzarbligi tibbiy yordamni davlat tomonidan 
moliyalashtirishning ustuvorligi, davlat aholining barcha qatlamlari uchun tibbiy xizmatni 
kafolatlagani bilan izohlanadi. Bularning barchasi, ayniqsa, so‗nggi 5 yil ichida sog‗liqni saqlash 
sohasidagi davlat xarajatlarining tobora o‗sib borib, ulkan miqyos kasb etishiga olib keldi. 

Sog‗liqni saqlashda resurs talab qiladigan yondashuvning ustunligi tibbiy xizmatlarning 
o‗ziga xos xususiyati bilan bog‗liq. Ular kuchli xilma-xillik va katta klinik noaniqlikka ega ekani 
bilan ajralib turadi. Ko‗pgina tibbiyot xodimlari mehnatining foydali ta‘siri aniq ijtimoiy 
xususiyatga ega, ya‘ni nomoddiy qiymati tufayli uni hisoblash, tartibga solish va 
standartlashtirish qiyin. Tibbiy xizmatlar sifatining inson omiliga: tibbiyot xodimlarining 
malakasi va kasbiy mahoratiga, ijtimoiy-psixologik xususiyatlariga nisbatan bog‗liqlik darajasi 
juda yuqori. Tibbiy yordamni sanoatlashtirishda cheklovlarning mavjudligi va innovatsiyalarni 
joriy etishning mehnatni tejashdagi cheklangan samarasi ko‗pincha tibbiy yordam sifatining 
yaxshilanishiga va kamida - mehnat xarajatlarini tejashga olib keladi. 

 

 

 

 

 

 

 

 

 

 

 

 

 

 

 

 

 

 

               2-rasm. Sog‗liqni saqlash tizimida tibbiy xizmatlar tasnifi 
 

Sog‗liqni saqlash ko‗plab mamlakatlarda sanoat sifatida mamlakatning mehnatga 
layoqatli aholisini ish bilan ta‘minlashning muhim manbalaridan biriga aylandi, bu esa uning 
umumiy holda mehnat bozoriga kuchli ta‘sir etishiga olib keldi. Bunday sharoitda sog‗liqni saq-
lashning xalq xo‗jaligining boshqa tarmoqlari bilan resurslar ta‘minoti va iqtisodiy faoliyat 
natijalari almashinuvi bo‗yicha aloqalari va o‗zaro ta‘siri yanada murakkablashdi. Sog‗liqni saq-
lashni rivojlantirishda resurs xarajatlarining oshishi bilan unga iqtisodiy tizim sifatida yondashuv 
tobora ko‗proq qo‗llanila boshlandi, Bu iqtisodiy tizim ishlashi uchun esa ehtiyojlar hajmini (shu 
jumladan, ko‗plab raqobatdoshlarini) baholash, resurslar miqdorini va ulardan foydalanishning 
muqobil usullari, shuningdek ularni taqsimlash mexanizmini aniqlashtirish talab etiladi. 

 

Sog‗liqni saqlash tizimidagi  tibbiy xizmatlar  

Ko‗rsatiladigan xizmat hajmi (tarmog‗i)ga ko‗ra: 

• Ko‗p tarmoqli; 

• Ixtisoslashtirilgan. 

Tuzilmasiga ko‗ra: 

• Integratsiyalashgan (statsionar xizmatlar va poliklinika  

xizmatlari; 

• Mustaqil tuzilmaviy muassasalar 

Hududiy mansubligiga ko‗ra: 

• Tuman; 

• Shahar; 

• Viloyat; 

• Respublika. 

Mulkchilik shakliga ko‗ra: 

• Davlat; 

• Xususiy; 

• Davlat-xususiy sheriklik; 

• MCHJ (mas‘uliyati cheklangan jamiyat); 

• QK (qo‗shma korxona) 

Ma‘lumki, salomatlik holati ko‗plab omillarga bog‗liq, jumladan, odamlarning turmush 
darajasi va hayot tarzi, ijtimoiy xulq-atvori, ovqatlanish, noqulay muhit, irsiyat va boshqalar. Shu 
sababli, tibbiyot muassasalarini saqlash xarajatlarining oshishi har doim ham odamlar 
salomatligini muhofaza qilish sohasida yetarli samara bermasligi mumkin. Pandemiya davrida 
sog‗liqni saqlash tizimini boshqarishning yuqori xarajatli yondashuvi o‗zini oqlay olmadi. Yirik 
budjet ajratmalariga qaramay, davlatlar katta yo‗qotishlarga duch keldi, bu esa tibbiy xizmatlarni 
rivojlantirishga yondashuvlarni qayta ko‗rib chiqish zaruratini keltirib chiqardi. Aholi 
farovonligining o‗sishi, tibbiyot biznesining keng miqyosda rivojlanishi, ijtimoiy xizmatlarning 
raqamlashtirilishi tibbiy xizmatlarga qo‗yilgan talabning oshishiga olib keladi. Bu jarayonda 
davlat produtsentlari xususiy soha bilan raqobatlasha boshlaganda, bozordagi talab ikkinchisining 
foydasiga qarab boradi, ya‘ni, tibbiy xizmat o‗z narxiga ega bo‗lgan hamda talab va taklifni 
yaratadigan iqtisodiy xizmatga aylanadi. Albatta, davlat muassasalari ayrim jiddiy, surunkali 
kasalliklarga to‗liq bepul tibbiy xizmat ko‗rsatishi va bu borada biznes tuzilmalari faoliyatini 
cheklashi bilan mutlaq ustunlika ega. Biroq, ta‘lim, turmush darajasi oshib, raqobat kuchayib 
borar ekan, produtsentlar qat‘iy ravishda iste‘molchilar ehtiyojlariga qarab ishlay boshlaydi. 
Ya‘ni, butun sog‗liqni saqlash tizimini rivojlantirish uchun elitistik, qimmat yondashuv obyektiv 
ravishda mijozga yo‗naltirilgan yondashuv bilan almashtiriladi. Biroq, zamonaviy sharoitda 
raqobat muhitini oqilona chegaralar doirasida joriy etish maqsadga muvofiqdir, tibbiy xizmatlar 
sohasida bozor mexanizmini izchil xizmat, samarali tibbiy sug‗urta, shuningdek, tibbiy yordamni 
kengaytirish va tibbiy xizmatlar sifatini oshirish uchun investitsiyalarni jalb qilish asosida jamoat 
salomatligi sektoriga qo‗shimcha sifatida qo‗llash zarur. Davlat barcha fuqarolarning o‗z 
sog‗lig‗ini saqlashga bo‗lgan asosiy, shoshilinch ehtiyojlarini qondiradigan, bepul va 
umumfoydalanish imkoniyatini beradigan tibbiy xizmatlarni kafolatlashi kerak. Davlat 
tomonidan kafolatlangan majburiy darajadan ortiq ko‗rsatiladigan tibbiy xizmatlar, ayniqsa, 
daromad va narx bo‗yicha talabning yuqori egiluvchanligi bilan ajralib turadigan, shuningdek, 
iste‘mol tanlovining kengligi bilan ifodalanadigan elita tibbiy xizmatlar uchun pullik sektorni 
rivojlantirish maqsadga muvofiqdir.  

Xulosa va takliflar. Sog‗liqni saqlashni rivojlantirishning muhim sharti tibbiy yordam 
ko‗rsatishda innovatsion texnologiyalar darajasidir. Tegishli tibbiy yordam turi uchun u qanchalik 
yuqori bo‗lsa, protseduralar va davolash usullarini tanlashda klinik noaniqlik darajasi shunchalik 
past bo‗ladi hamda iste‘molchilar va jamiyat tomonidan pullik tibbiy xizmatlarning sifati va 
maqbulligini nazorat qilish uchun xarajatlarni natijalar bilan taqqoslashning tijorat tamoyilini 
qo‗llash imkoniyati shunchalik katta bo‗ladi. Bugungi kunda sog‗liqni saqlash tizimiga ega 
bo‗lgan ko‗plab iqtisodiy rivojlangan mamlakatlarda pullik tibbiy xizmatlarga butun sog‗liqni 
saqlash tizimining zarur elementi sifatida qaraladi. 

Sog‗liqni saqlash sohasiga bozor munosabatlari elementlarini joriy etish tibbiy xizmatlar 
iste‘molchisining mas‘uliyatini oshirish va uning tibbiyot muassasalari ishiga ta‘sir qilish 
imkoniyati nuqtai nazaridan amalga oshiriladi. Bir tomondan, hatto cheklangan miqyosda 
qo‗llaniladigan tijorat tibbiyoti odamlarni tibbiy xizmatlardan foydalanish sohasida iqtisodiy 
bilimini oshirish va tarbiyalash, ularning sog‗lig‗iga g‗amxo‗rlik qilishni rag‗batlantirish, arzon 
profilaktika vositalariga ko‗proq e‘tibor berishning muhim funksiyasini bajarib, tibbiy yordam 
turlarini kengaytiradi va shu orqali sog‗liqni saqlash sohasini rivojlantirish imkoniyatlarini 
oshiradi. Boshqa tomondan, pullik tibbiyot ham iste‘molchilarga, ham tibbiy xizmatlar ishlab 
chiqaruvchilariga sog‗liqni saqlash tizimidagi kamchiliklar va muammolarni ochib beradigan 
ko‗rsatkich bo‗lib xizmat qiladi. Tijorat tibbiyoti innovatsion bo‗lib bormoqda, chunki tibbiy 
xizmatlarning raqobatbardoshligi bevosita fan-texnika yutuqlari va aholiga tibbiy yordam 
ko‗rsatishning ilg‗or tajribasini qo‗llashga bog‗liq. 

Raqobatning samarasi jamoat salomatligi sektorini pullik tibbiyot bilan to‗ldirish, uning 
kamchiliklarini qoplash va butun sog‗liqni saqlash tizimining salohiyatini oshirishga olib keladi. 
Albatta, sog‗liqni saqlash tizimida davlat va xususiy sektor o‗rtasidagi maqbul muvozanat 
masalasi, ayniqsa, pandemiya sog‗liqni saqlash muammolarini ochib bergan, tijorat tibbiyoti 
chetda qolib, o‗z salohiyatini zarur darajada to‗liq ro‗yobga chiqara olmagan zamonaviy 
sharoitda dolzarb bo‗lib qoladi. 

Shunday qilib, hozirgi bosqichda xizmatlar bozorida pullik tibbiyotning raqobatbardosh  

ustunliklari, tibbiy xizmat ko‗rsatuvchilarning integratsiyasi, xizmat ko‗rsatish sohasidagi biznes 
jarayonlarini raqamlashtirish va biznesni tashkil etishning innovatsionligi fonida sog‗liqni 
saqlashni rivojlantirishda transformatsiyalar ro‗y bermoqda. Sog‗liqni saqlash tizimida davlat va 
xususiy sektor ishtirokining maqbul nisbati nafaqat bemorlarni qanoatlantirishi, balki 
respublikada zamonaviy tibbiyot imidjini oshirishi lozim bo‗lgan tibbiy xizmat ko‗rsatishning 
tavsifi, tartibi va innovatsionligiga bog‗liq. 

анализа изучены  этапы и условия развития 
платных медицинских услуг в нашей стране. Для 

system. 

